
Տ ԵՂ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ
 ՆԱԽԱԳԾԻ ՎԵՐԱԲԵՐՅԱԼ
1) Անհրաժեշտությունը`  պայմանավորված է Ճանապարհային ոստիկանության (այսուհետ` ՃՈ), ընթացիկ տարվա արտաբյուջետային միջոցների փաստացի գոյացող մուտքերի հաշվին և դրա սահմաններում   ստանձնած  պայմանագրային պարտավորությունները պատշաճ կատարելու, այդ մուտքերի ստացմանն  առընչվող, ինչպես  նաև  ոստիկանության գործունեությանն  անհրաժեշտ առանձին, այդ թվում անհետաձգելի համարվող ծախսերի  ֆինանսավորումն ապահովելու հանգամանքով:

2) Ընթացիկ իրավիճակը եւ խնդիրները.


ՃՈ  2013 թ.-ի արտաբյուջետային միջոցների նախահաշվով մուտքերի  տարեկան պլանը  սահմանվել է 9.842,9  մլն. դրամի չափով, որից.

· Ճանապարհապարեկային ծառայության (ՃՊԾ)  կողմից արձանագրվող խախտումների գծով`  2.197,7 մլն. դրամ կամ ամբողջի 22.3 %-ը,

· Ծառայությունների մատուցման գծով`  3.160,0 մլն. դրամ,  32.1 %-ը,

· Արագաչափերով և տեսանկարահանող սարքերով արձանագրվող խախտումների գծով` 4.485,2 մլն. դրամ,  45.6 %-ը : 

2013թ. սեպտեմբերի 27-ի դրությամբ  փաստացի մուտքագրվել է  8373.0 մլն. դրամ, որը տարեկան պլանի 85.1  %-ն է և 9 ամսվա պլանի կատարման` 75.0 % ցուցանիշը արդեն իսկ գերազանցում է  13.4 %-ով, կամ 990.8  մլն. դրամով:

Տվյալ աճը հիմնականում վերագրվում է  արագաչափերով և տեսանկարահանող սարքերով արձանագրվող խախտումների գծով մուտքերին, իսկ  խնդիրը կայանում է նրանում, որ այդ մուտքերի աճը հանգեցնում է  փոխկապակցված համապատասխան ծախսերի միաժամանակյա աճի, քանի որ  այդ համակարգի ներդրման պայմանագրի 4-րդ կետի  համաձայն  կատարվող ներդրումների դիմաց վճարումները կատարվում են ամսական կտրվածքով, հաշվետու ժամանակաշրջանում փաստացի գանձված գումարներից` տոկոսային համամասնությամբ:
Արագաչափերով և տեսանկարահանող սարքերով արձանագրվող խախտումների գծով, վերը նշված ամսաթվի դրությամբ, փաստացի մուտքագրվել է 4177.6 մլն. դրամ, որը 9 ամսվա ծրագրային ցուցանիշը արդեն իսկ գերազանցում է 813.7 մլն. դրամի չափով, կամ 24.2 %-ով  և կազմում է  տարեկան պլանի` 93.1 %-ը:
Նկատելի է ՃՊԾ  կողմից արձանագրվող խախտումների գծով մուտքերի գերակատարումը, քանի որ վերը նշված ամսաթվի դրությամբ`  1769.2 մլն. դրամ փաստացի մուտքերը  9 ամսվա պանանյին ցուցանիշը  գերազանցում են 120.9 մլն. դրամի չափով, կամ  7.3  %-ով :
Նշված ամսաթվի դրությամբ 2.4 %-ի կամ 56.2 մլն. դրամի չափով գերակատարվում է  նաև ծառայությունների մատուցման գծով մուտքերի պլանը:  
Մուտքերի կատարման ընթացքի դիտարկումներն ու վերլուծության արդյունքները հիմք են տալիս եզրակացնելու, որ մինչև  ընթացիկ տարվա  ավարտը  առնվազն  կմուտքագրվի .
· ՃՊԾ  կողմից արձանագրվող խախտումների գծով`  679.5 մլն. դրամ,  տարեկան կազմելով`  2351.9 մլն. դրամ կամ ծրագրային ցուցանիշից` 154.2 մլն. դրամով, 7 %-ով ավելի,

· Ծառայությունների մատուցման գծով, ներառյալ շրջանառության մեջ դրված նոր` «C», «Z» և «F»   տառերի իրացումը`  1042.4 մլն. դրամ, տարեկան` 3269.5 մլն. դրամ կամ 109.5 մլն. դրամով, (3.5 %) տարեկան պլանից  ավելի, 
· Արագաչափերով և տեսանկարահանող սարքերով արձանագրվող խախտումների գծով` 1455.6 մլն. դրամ, տարեկան կազմելով` 5940.8 մլն. դրամ, կամ ծրագրային` 4485.2 մլն. դրամ ցուցանիշից  32.45 %-ով ավելի : 
Այսպիսով,  ՃՈ ընթացիկ տարվա  արտաբյուջետային մուտքերը տարեկան ծրագրով նախատեսված 9842.9 մլն. դրամի փոխարեն նախատեսվում է սահմանել  11592.9  մլն. դրամ, կամ 1750.0 մլն. դրամով, կամ 17.8 % -ով ավելի է:

Հիմնական աճը` 85.7 %-ը, գումարով 1500.0 մլն. դրամ բաժին է ընկնում  արագաչափերով և տեսանկարահանող սարքերով արձանագրվող խախտումների գծով  մուտքերին, որից առնվազն 552.1 մլն. դրամ, նշված պայմանագրային պարտավորություններին համապատասխան, ենթակա է հատկացման  երթևեկության կանոնների պահպանման  հսկողության ավտոմատ համակարգի գնման, պահպանման և սպասարկման ծախսերի ֆինանսավորմանը:

Բացի այդ,  արագաչափերով և տեսանկարահանող սարքերով արձանագրվող խախտումների գծով  մուտքերի աճը միաժամանակ հանգեցնում է  փոստային ծառայությունների գծով ծախսերի աճի, պայմանավորված խախտումների վերաբերյալ նախատեսվածից ավելի շատ ընդունվող և փոստային ծառայության միջոցով հասցեատերերին առաքվող որոշումների (նաև հարցումների)  թվով:
Նախագծով նախատեսվում է լրացուցիչ 145.0  մլն.  դրամ  հատկացնել ավտոմատ սարքերով արձանագրված ճանապարհային երթևեկության կանոնների խախտումների գծով ընդունված որոշումները և հարցումները հասցեատերերին առաքելու համար:  08.10.13թ.-ի դրությամբ արդեն իսկ առաքվել է    743796 որոշում և հարցում միավորը 355 դրամ պայմանագրային գնով, գումարով` 264.0 մլն. դրամ, որից 59.1 մլն. դրամ կամ 166478 առաքանի ենթակա է վճարման նոր նախատեսվող հատկացումների հաշվին: Բացի այդ, մինչև տարեվերջ նախատեսվում է նույն գնով առաքել շուրջ  242 հազար որոշում և հարցում: 

     Նախագծով նախատեսվում է 75.0 մլն. դրամ հատկացնել ՃՈ պարեկային ավտոմեքենաների կապիտալ և ընթացիկ նորգման աշխատանքների լրացուցիչ ծախսերի ֆինանսավորմանը, քանի որ այդ նպատակով նախատեսված 244.9 մլն. դրամ հատկացումներն արդեն իսկ սպառվել են: ՃՈ 328 միավոր ՙՙՏոյոտա՚՚ մակնիշի ավտոմեքենաների 95%-ը կամ 312-ը  պարեկային նշանակության ավտոմեքենաներ են, որոնցից  շարժիչի կապիտալ վերանորոգման կարիք ունեն 35-ը (միջին գինը` շուրջ 1.0 մլն. դրամ): Բացի այդ 120-130 միավոր պարեկային ավտոմեքենա ներկայումս ունի ընթացային մասի վերանորոգման կարիք, (միջին գինը` 0.3 հազ. դրամ) :  Անհրաժեշտ ֆինանսավորման  բացակայության պատճառով ներկայումս տարբեր անսարքությունների պատճառով չի շահագործվում 35 պարեկային ավտոտրանսպորտային միջոց: Հարկ է նշել, որ նշված ավտոմեքենաների անսարքության հաճախականությունը պայմանավորված է դրանց շահագործման ինտենսիվությամբ (պարեկային միավոր ավտոմեքենան մեկ օրվա ընթացքում շահագործում է երկու կամ երեք կարգախումբ  և  այլն):
    Բյուջետային ծախսերի տնտեսագիտական դասակարգման «Վարչական սարքավորումներ» հոդվածի ընդամենը  66.7 մլն. դրամ հատկացումների հաշվին  ոստիկանության կենտրոնական ապարատի և տարածքային ստորաբաժանումների համար նախատեսվում է ձեռք բերել  տարբեր սարքեր, մասնավորապես` 57.7 մլն. դրամ հատկացնել վարորդական իրավունքի վկայականների և տրանսպորտային միջոցների հաշվառման վկայագրերի 14 տպիչ սարքերի գնմանը: Նկատի ունենալով , որ այդ սարքերից 10-ը արդեն իսկ ձեռք է բերվել ևս 14 հատի ձեռք բերմամբ կապահովվի  ՃՈ քննական-հաշվառման բոլոր ստորաբաժանումների պահանջարկը` ամբողջությամբ, այդպիսով բարելավելով քաղաքացիների սպասարկման աշխատանքների արդյունավետությունը: Հարկ է նշել նաև, որ հնացած նշված սարքերի փոխարինումը նոր սարքերով նախատեսված է  ոստիկանության գործունեության ընթացիկ տարվա գերակա խնդիրների թվում: Մնացած 9.0 մլն. դրամը ուղղվում է տարբեր սարքերի, սարքավորումների ձեռքբերմանը, այդ թվում` գրասենյակային գույք, դյուրակիր ռադիոկայաններ, դրանց մարտկոցներ, ցանցային երթուղիչներ, անվտանգության, հակահրդեհային և  հրդեհաշիջման համակարգ և գնումների պլանով սահմանվող   այլ անհրաժեշտ համարվող  միջոցներ: 
    Ճանապարհային գծանշումների, պահպանապատերի հարդարման և լուսացույցային օբյեկտների կառուցման լրացուցիչ աշխատանքների կատարման նպատակով` 65 մլն. դրամ նախատեսվում է հատկացնել ՀՀ ոստիկանության  “Լուսանշան” ՊՈԱԿ-ին : Կարիքը պայմանավորված է  Երևան քաղաքում մի շարք ավտոճանապարհների կապիտալ և ընթացիկ  վերանորոգման աշխատանքների կատարման արդյունքում լրացուցիչ գծանշումներ և կամ այլ հարդարման աշխատանքներ կատարելու անհրաժեշտությամբ : 

    Որոշման նախագծով հատկացումներ են նախատեսվում նաև ոստիկանության ստորաբաժանումների համար կապիտալ շինարարական աշխատանքների համար: Մասնավորապես.
Նշված հատկացումների կեսից ավելին, գումարով` 410,0 մլն. դրամ (այդ թվում` նախագծահետազոտական աշխատանքներ 7.4 մլն. դրամ), օգտագործվելու է ոստիկանության զորքերի հրամանատարության տեղակայման վայրի տեղափոխման հետ կապված նոր հատկացվող վարչական շենքի  հիմնանորոգման ծախսերի ֆինանսավորման նպատակով:  Ընդ որում, նոր վայր հնարավոր սեղմ ժամկետում տեղափոխվելու վերջնական որոշումը կայացվել է  ս/թ սեպտեմբերի վերջին : Այդ  հանգամանքով պայմանավորված նախագծով նախատեսվում է ՀՀ ոստիկանության զորքերի վարչական նոր շենքի կապիտալ վերանորոգման և դրա նախագծանախահաշվային փաստաթղթերի կազման աշխատանքների գնումը, ՀՀ կառավարության 168-Ն որոշման 32-րդ կետի 5 «բ» ենթակետի հիմքով, իրականացնել «ԲԸԱՀ» գնման ձևով: Նախատեսվող 410.0 մլն. դրամ հատկացումների հաշվին նախատեսվում է հիմնանորոգել 4922 ք.մ. տարածք, 1 ք.մ.-ը 83299.5 դրամ գնով:
    Միաժամանակ, ՀՀ ոստիկանության ճանապարհային ոստիկանության 2-րդ սպայական գումարտակի 1-ին սպայական վաշտի անշարժ պահակետի հիմնանորոգման համար որոշման նախագծով նախետեսվում է 6.5 մլն. դրամ :

  ՀՀ ոստիկանության Շիրակի ՄՎ Ամասիայի ՈԲ վարչական շենքի տանիքի շին-վերանորոգման, ՁՊՎ-ի վերանորոգման և ջեռուցման համակարգի մոնտաժման համար նախատեսվում է 6.3 մլն. դրամ, իսկ նախագծահետազոտական աշխատանքների համար` 0.3 մլն. դրամ: Նախագծով 5.4 նախատեսվում է նաև ՀՀ ոստիկանության Շիրակի ՄՎ Աշոցքի ՈԲ վարչական շենքի ջեռուցման համակարգի մոնտաժման: Անհրաժեշտությունը պայմանավորված է այն հանգամանքով, որ աշնանային քամիների հետևանքով վնասվել է Ամասիայի ՈԲ վարչական շենքի տանիքը (որոշակի մաս փլուզվել է): Բացի այդ, ինչպես Ամասիայի ՈԲ վարչական շենքը, այնպես էլ Աշոցքի ՈԲ վարչական շենքը մինչ օրս գազաֆիկացված չեն և ապահովված չեն ջեռուցման համակարգերով: 

Հաշվի առնելով բնակլիմայական պայմանները և մոտալուտ ձմեռը, որոշման նախագծով նախատեսվում է վերը նշված գնման առարկաների գծով գնումները համարել անհետաձգելի և իրականացնել <<ԲԸԱՀ>> գնման ձևով համաձայն Հայաստանի Հանրապետության 2011  թվականի փետրվարի 10-ի <<Գնումների գործընթացի կազմակերպման մասին>> N 168-Ն որոշման 32-րդ կետի 5-րդ ենթակետի բ) մասի:

Որոշման նախագծի վերաբաշխումներով 75.8 մլն. դրամ նախատեսվում է հատկացնել ՀՀ ոստիկանության թվով 4 օբյեկտների (հավելված 7` 12-19 տողեր) ընթացիկ նորոգումների համար: Ընտրությունը կատարվել է` ելնելով խիստ անհրաժեշտությունից, հաշվի առնելով այն հանգամանքը, որ տարիներ շարունակ տվյալ օբյեկտներում չեն կատարվել վերանորոգման աշխատանքներ և գտնվում են ոչ բարվոք  վիճակում:

Տվյալ դեպքում հարկ է նշել, որ պետական բյուջեից ՀՀ ոստիկանության շենքերի և կառույցների ընթացիկ նորոգման նպատակով  տարեկան հատկացվում է 5.0 մլն. դրամ, որը բավարար չէ առկա նվազագույն  պահանջարկն ապահովելու համար:    

     Ոստիկանության ստորաբաժանումների (առանց ՃՈ-ի) ընթացիկ տարվա հեղուկ վառելիքի պահանջարկը բավարարելու համար «Տրանսպորտային նյութեր» 4264 հոդվածով նախատեսվում է լրացուցիչ հատկացնել  172.9 մլն. դրամ,  450 դրամ/լիտր նախահաշվային գնով ‘’ռեգուլյար” տեսակի  369689 լիտր բենզին, գումարով` 166.3 մլն. դրամ  և 425 դրամ/լիտր գնով 15464 լիտր դիզվառելիք 6.6 մլն. դրամ գումարով ձեռք բերելու համար:

     Այսպիսով, ընթացիկ տարում  նշված նպատակով բյուջետային և արտաբյուջետային  հատկացումների հանրագումարը կկազմի 1438.8 մլն. դրամ, որը նախորդ տարվա նույն ցուցանիշը, ի հաշիվ արտաբյուջետային միջոցների, գերազանցում է 156.1 մլն. դրամ գումարով կամ 12.2 %-ով: Նշված աճի  9,7 %-ը պայմանավորված է  քանակական, իսկ 2.5 %-ը ձեռքբերման գնի աճով : Քանակական աճն իր հերթին պայմանավորված է գնված և անհատույց հատկացված 22 նոր ավտոտրանսպորտային միջոցների, ինչպես նաև շահագործվող տրանսպորտային միջոցների միջին ցուցակային թվի` նախորդ տարվա նկատմամբ որոշակի աճով:  
Որոշման նախագծով <<Գրասենյակային նյութեր և հագուստ>> 4261 հոդվածով նախատեսվող 110.2 մլն. գումարից`

· 48.1 մլն. դրամի նախատեսվում է ձեռք բերել <<Կինեգրամով պաշտպանիչ թաղանթ>> և 46.9 մլն. դրամի <<Պոլիկարբոնատե պլաստիկ քարտեր>>, որը պայմանավորված է ընթացիկ տարվա սեպտեմբերի 17-ից տրանսպորտային միջոցների հաշվառման համարանիշների թողարկված նոր տառերի (<<F>>, <<C>>, <<Z>>) շրջանառության մեջ դրվելու հանգամանքով,

· 11.7մլն., դրամը Երևան քաղաքի ՊՊԾ գնդի  5-րդ գումարտակի թվաքանակի համալրմամբ պայմանավորված նախատեսվում է ուղղել անհրաժեշտ համազգեստի ձեռքբերմանը,

· մնացած 3.5 մլն. դրամը ուղղվում է` ՈՍ ծառայողական վկայականների ձեռքբերմանը` 1.2 մլն. դրամ, աշխատանքային գրքույկների ձեռքբերմանը` 0.6 մլն. դրամ, ՔՀԾ ծառայողների վկայականներ ձեռքբերմանը` 0.2 մլն. դրամ, կնիքների ձեռքբերմանը` 0.5 մլն. դրամ և ծաղիկների ու ծաղկեպսակների ձեռքբերում` 1.0 մլն. դրամ:
Հատկացումներ են նախատեսվում նաև «Հատուկ նպատակային այլ նյութեր» հոդվածով, գումարով` 73.9 մլն. դրամ: Մասնավորապես.
· ՀՀ ոստիկանության ներքին կարգապահական կանոնագրքի և դրա հիման վրա ՀՀ ոստիկանության պետի 2005թ-ի թիվ 1964-Ա հրամանի  համաձայն ՀՀ ոստիկանությունից արձակման դեպքում 30 և ավելի տարիների ծառայության ստաժ ունեցող ծառայողները պարգևատրվում են հուշանվերով: Ոստիկանության կադրերի վարչության կողմից տրամադրված տեղեկատվության համաձայն մինչև տարեվերջ երկարամյա ծառայության կենսաթոշակի անցնելու կապակցությամբ արդեն իսկ դիմել են շուրջ 135 ծառայող: Իրային հուշանվերների ձեռք բերման նպատակով նախատեսվում է 15.9 մլն. դրամ:
· Հատուկ տակտիկական ակնոցներ` 0.5 մլն. դրամ
· ՀՀ ոստիկանության կրթահամալիրի շրջանավարտների ավարտական կրծքանշանների պատրաստման համար նախատեսվում է հատկացնել 3.4 մլն.  դրամ:
· 1.4 մլն. դրամ նախատեսվում է ՀՀ ոստիկանության ՓՔ վարչության և Կենտրոնի ոստիկանական բաժնի նորակառույց վարչական շենքերի համար անհրաժեշտ ցուցանակների, շերտավարագույրի, այլ վարչական, գրասենյակային գույքի ձեռքբերմանը:
· ՀՀ քաղաքացիների անձնագրերի բլանկների ձեռքբերմանը` 52.7 մլն. դրամ:
Որոշման նախագծով որոշակի հատկացումներ են նախատեսվում նաև   «Ընդհանուր բնույթի այլ ծառայություններ»`  6.7 մլն. դրամ, «Մասնագիտական ծառայություններ»` 0.9 մլն. դրամ, <<Նախագծահետազոտական ծախսեր>>` 1.0 մլն. դրամ, <<Մեքենաների և սարքավորումների ընթացիկ նորոգում և պահպանում>>` 2.0 մլն. դրամ հոդվածներով: Այդ անվանացանկերում  ընդգրկված ապրանքների, նյութերի և ծառայությունների ձեռք բերման անհրաժետությունը պայմանավորված է համապատասխան ստորաբաժանումների գործունեության լիարժեք ապահովման հանգամանքով:  
3)  Տվյալ բնագավառում իրականացվող քաղաքականությունը.

Որոշման նախագիծը մշակվել է բյուջետային հիմնարկների արտաբյուջետային միջոցների նախահաշիվների կազման և կատարման հարաբերությունները կարգավորող օրենդրության պահանջների հիման վրա :
4) Կարգավորման նպատակը եւ բնույթը.

Նախագծով նախատեսվող միջոցառումների իրականացման նպատակը շարունակական ծրագրերի գծով առկա պայմանագրային պարտավորությունների կատարման ապահովումն է, ոստիկանության ստորաբաժանումների նյութատեխնիկական ապահովվածության վիճակի բարելավումը : 
5) Նախագծի մշակման գործընթացում ներգրավված ինստիտուտները եւ անձինք.
Ճանապարհային ոստիկանություն, ՀՀ ոստիկանության ֆինանսաբյուջետային և իրավաբանական վարչություններ:

6) Ակնկալվող արդյունքը.  
Ոստիկանության բարեփոխումների ծրագրով նախատեսված համապատասխան միջոցառումների պատշաճ և առաջանցիկ իրագործումը,  մի շարք  ստորաբաժանումների շենքային (աշխատանքային) պայմանների, ինչպես նաև նյութատեխնիկական  հագեցվածության բարելավումը,  ընթացիկ գործունեությանն անհրաժեշտ ապրանքների, նյութերի, ծառայությունների նկատմամբ տարվա պահանջարկի ապահովումը:











ՀՀ  ոստիկանություն 

